
NĚKOMU PŘEZ PORSTY HLADAĆ RĚKA

a)	 něchtó je jara suchi, kaž kósć a koža
b)	 něčeji zmylk abo misnjenje wědomje přewidźeć
c)	 někoho při kradnjenju lepić

Prawa je wotmołwa b.
Hladaš někomu přez porsty, hdyž jeho zadźerženje wulkomyslnje akceptuješ, hačrunjež  
je so přećiwo prawidłam přešoł. Zajimawe je, zo sym hłownje přikłady nabožneho razu 
namakała. Za mnje je to běžny wuraz, kotryž so za smilne, wulkomyslne pohódnoćenje 
hodźi. 

Takle móžeš tež prajić:
• �tolerantny, zjednanliwy, sćerpliwy, wulkomyslny

Kedźbu!
Někomu na porsty hladać, je něšto dospołnje druheho. Potom tamneho kontroluješ, 
što čini a hač to porjadnje čini. Potajkim: Druhdy ma mała prepozicija wulki wuskutk.

Přikłady z rěčneho korpusa: 
Duchowni w Europje su ludźom jara přez porsty hladali, njejsu dawkow za cyrkwje 
zběhali, a to je nětko zahubjenje za katolsku wěru w Americe. (Katolski Posoł 1916)
Ale njedótkajće so mi wjace kwětkow, dokelž druhi króć wam hižo njebudu přez porsty 
hladać. (Katolski Posoł 1915)


